
Sambutan Hari Hutan Antarabangsa
perkukuh agenda kelestarian UM
Mengetengahkan peranan hutan sebagai pemacu ekonomi hijau yang mampan
Oleh Vivi Olviana Najurus

KOTA KINABALU: Uni
versiti Malaysia Sabah
(UMS) terus memperkukuh
komitmennya terhadap
agenda kelestarian meneru-
si Sambutan Hari Hutan
Antarabangsa Peringkat
UMS 2026 yang bertemakan
“Hutan dan Ekonomi”,
sekali gus mengetengahkan
peranan hutan sebagai
pemacu ekonomi hijau yang
mampan.

Naib Canselor UMS, Prof.
Datuk Dr. Kasim Mansor
berkata, tema itu membawa
mesej penting dalam meng-
galakkan masyarakat melihat
hutan bukan sekadar warisan
ekologi yang perlu dipelihara,
malah sebagai aset strategik
yang mampu menyumbang
kepada pembangunan ekono-
mi negara secara lestari.

“Hutan yang diurus secara
lestari berpotensi menjana
rantaian ekonomi bernilai
tinggi melalui sektor ekope
lancongan, hasil hutan bukan
kayu serta perdagangan kar -
bon yang kini menjadi antar
agenda utama dunia.

“UMS komited melahirkan

“UMS komited melahirkan
masyarakat yang inovatif ‘dan
berdaya saing, yang mampu
mengimbangi keperluan

a

pembangunan material den-
gan kelestarian alam sekitar,”
katanya ketika merasmikan
sambutan berkenaan.

Beliau berkata, komitme
universiti terhadap keles -
tarian dibuktikan menerusi
pengekalan lebih 60 peratus
kawasan hijau di dalam
kampus.

“Selain itu, UMS turut
melaksanakan Program Sin-
ergi Hijau yang menyasar-
kan penanaman sekurang-
kurangnya 1,000 pokok
setiap tahun di ketiga-tiga
kampus universiti berkenaan
di Kota Kinabalu, Labuan
dan Sandakan.

“Usaha berterusan ini
turut menyumbang kepada
pengiktirafan UMS dalam
penarafan Webometrics apa-
bila universiti berada dalam
kelompok 50 hingga 55
universiti terbaik dunia dar
aspek kelestarian dan keter -
lihatan akademik,” katanya.

Menurutnya, menerusi
kepakaran Fakulti Perhu-

kepakaran Fakulti Perhu-
tanan Tropika (FPT), UMS
turut mengangkat beberapa
kawasan hutan di seluruh
Sabah sebagai living lab hasil
kerjasama strategik bersama
agensi kerajaan dan sektor
swasta.

Katanya, usaha itu bertu-
juan memperkukuh pemu-
liharaan serta pemeliharaan
sumber semula jadi di negeri
ini.

Pada majlis sama, ber-
langsung acara peletakan
batu asas Projek Pembinaan
Kabin indiSFERA@UM
disumbangkan oleh Sedafi
Sdn. Bhd.

Ketua Pegawai Eksekutif
Sedafiat Sdn. Bhd., Datuk
Ag. Buhtamam Ampuan
Mahmun berkata, projek i
menjadi sebahagian daripada
komitmen syarikat dalam
menyokong Matlamat Pem -
bangunan Mampan (SDG).

“Pembinaan kabin ini di-
jangka bermula pada Ogos
2026 dan siap sepenuhnya
menjelang Disember tahun
sama.

“Kemudahan ini bakal
digunakan bagi menyokong

digunakan bagi menyokong
urusan pengurusan dan pen-
tadbiran di bawah Fakulti
Perhutanan Tropika,” ka-
tanya.

Bersempena sambutan itu,
UMS turut memeterai Sur
Niat (LoI) bersama Durios
Valley Sdn. Bhd.

LoI berkenaan ditanda -
tangani oleh Dekan Fakulti
Perhutanan Tropika, Profe-
sor Dr. Normah Awang Besar
dan Pengarah (Government
Relation) Durios Valley,
Datuk Baharuddin Ahmad.

Majlis itu turut menyak -
sikan pelancaran buku ‘Living
in Harmony with the Birds of
UMS Campus’ hasil nukilan
ahli akademik Fakulti Perhu-
tanan Tropika, Prof. Madya
Dr. Jephte Sompud.

Turut hadir, Pengarah
Pusat Pengurusan Strategik-
Bahagian EcoCampus, Prof.
Dr. Nurmin Bolong dan
Pengarah Bahagian Pengu -
rusan Sumber Manusia UM
Sirahim Abdullah.

naan

BATU: Awang Buhtamam (kiri) dan Kasim ketika acara pele
batu asas Projek Pembinaan Kabin di SFERA@UMS.

LOI: Kasim menyaksikan Penukaran dokumen Lol antara Normah (kiri) dan Baharuddin (kanan).

-

PENERANGAN: Salah seorang kakitangan FPT memberi penerangan berkaitan Projek Pembi
Kabin.

SUMMARIES
Mengetengahkan peranan hutan sebagai pemacu ekonomi hijau yang mampan
KOTA KINABALU: Universiti Malaysia Sabah (UMS) terus memperkukuh komitmennya terhadap agenda kelestarian menerusi
Sambutan Hari Hutan Antarabangsa Peringkat UMS 2026 yang bertemakan “Hutan dan Ekonomi”, sekali gus mengetengahkan
peranan hutan sebagai pemacu ekonomi hijau yang mampan. Naib Canselor UMS, Prof. Datuk Dr.

